
MULTIPLICATION NETWORK TEACHER I TIMELINE

Kabla ya kuchambua matokeo ya maswali ya Kushika Mapigo ya Mishipa ya Kanisa,inafaa kuunda ratiba 
ya wakati na matukio ya historia ya kanisa lako.Wakusanye pamoja viongozi wa kusanyiko lako na mpitie 
historia ya kundi lako ili muone mko wapi kwa sasa. Kujua yaliyopita kutawasaidia pia kuona vile Mungu 
anataka uwe na ufanye nini kwa wakti ujao. Ili kuunda mpango wa wakati na matukio tunashauri uweke 
karatasi kubwa juu ya ukuta au utumie ubao wa chaki au mweupe. Weka/chora mstari juu ya karatasi na 
ufuate hatua hizi:

1. Kibinafsi (mmoja mmoja).  Waombe washiriki wote waandike juu ya karatasi ndogo yale wanayoamini 
ni mambo/nyakati za muhimu sana katika historia ya kanisa. Waruhusu watu wafikirie juu ya mianzo/
mwanzo, mpito/mabadiliko ya uongozi, mafanikio, magomvi yaliyoacha alama katika kusanyiko n.k. 
Unganisha pia matukio katika jamii au nchi yaliyokuwa na umuhimu/maana.

2. Unda makundi ya watu 4 -7 na kushirikishana orodha katika makundi. Shirikisha orodha yako binafsi, 
ukizungumzia umuhimu wa kila tukio au watu katika historia ya kusanyiko. Kama kundi, waweke watu 
muhimu au matukio muhimu ndani ya karatasi (karatasi ya 8 & 1½ x 11 ). Hizi zitaning’inizwa juu ya 
ratiba kubwa ukutani katika hatua ya 3.

3. Kusanya kundi lote pamoja. Weka X juu ya ratiba iliyopo ukutani kuonyesha mwanzo wa kanisa. 
Waalike watu wazungumzie kuanza kwa kanisa kwa kutumia maswali yaliyopo chini. (Kwa mambo 
yaliyopita siku nyingi, utahitaji kuwatafuta wazee watakaokusaidia kukumbuka kanisa lilianza vipi!).

Uliza maswali haya kuhusu kuanza kwa kanisa:

a. Ni roho ipi na kusudi gani lililokuwepo wakati kanisa linaanza?
b. Ni watu gani waliokuwa ufunguo wa kuanza kanisa?
c. Je, waanzilishi wa kanisa waliacha alama gani juu ya huduma yake?
d. Je, kulikuwa na nguvu na udhaifu gani kipindi hicho?

Andika matukio na watu muhimu walioainishwa na makundi juu ya ratiba ya matukio kwa usahihi. 
Ikiwa makundi tofauti wametaja vitu vile vile, weka karatasi juu ya nyingine katika karatasi ya ratiba. 
Mifano ya vitu kwa ajili ya ratiba ya matukio:

Mabadiliko ya wachungaji    Nyakati za ukuaji ama za kupungua
Mabadiliko ya mahali au ya jengo   Watu muhimu, nk
Mabadiliko ya jina au shauri    Mabadiliko katika jamii au nchi
Mabadiliko ya uongozi     Migawanyiko, midahalo, mabishano, nk

Jibu maswali yafuatayo kwa kila tukio:

a. Je, tukio hili lilikuwa na umuhimu gani kwa kusanyiko?
b. Je, tukio hilo liliacha alama gani juu ya huduma ya kanisa?
c. Je, ni mambo gani yaliyokuwa na nguvu na udhaifu kwa wakati huo?

TIMELINE | Kifaa cha kukusadia kuelewa yaliyopita na kuwa na maono kwa wakati ujao.

Baada ya kuyaweka matukio juu ya ratiba, andika “p” kuonyesha wakati uliopo na utumie maswali haya 
kuelezea kanisa lilivyo kwa wakati uliopo..

Jibu maswali haya:

a. Je, mambo yaliyopita yametuathiri vipi tulivyo leo?
b. Je, mambo gani yaliyopita tunapenda kuyafurahia na kuyaendeleza?
c. Je, ni mambo gani yaliyopita yanahitaji uponyaji na upatanisho?
d. Je, ni mambo gani yaliyopita tunataka kuyaacha nyuma na kubadilika?

Sherehekea mambo mema ya kihistoria ya kusanyiko lako na uaminifu wa Mungu juu ya kanisa. Zingatia 
mambo mema sawasawa na mambo ya kuumiza yaliyopita ya kanisa. Yote ni ya muhimu..

Tumia muda kwa maombi: Mshukuru Mungu kwa aliyotenda ndani ya kusanyiko na kupitia kusanyiko kwa 
wakati uliopita; ungama dhambi ambazo unazijua katika kusanyiko; mwombe Mungu abariki mchakato wa 
tathmini (Shika Mapigo ya Mishipa ya Kanisa Lako) ili uweze kuelekea katika hatima iliyo bora zaidi kwa 
utukufu wake. Mnaweza kuomba katika makundi madogo kwanza na kisha kundi lote.

Malizia mchakato huu kwa kujibu maswali haya. Hakikisha unaandika majibu yako ili yaweze kutumika 
katika mchakato wa mpango mkakati utakaofuatia Tathmini ya Shika Mapigo ya Mshipa wa Kanisa.

a. Tunapouangalia wakati ujao, tunaona nini? Je, unadhani Mungu anataka tuweje ama tufanye nini?
b. Je, tuna vizuizi gani?
c. Je, ni sehemu zipi za kitaasisi (za kanisa) tunapaswa kuzizingatia?
d. Je, ni sehemu zipi za kimazingira (za jamii) tunapaswa kuzizingatia?
e. Je, tuna faida na raslimali zipi?

Mfano wa “Kanisa Jipya la Yesuralem”: (New Jerusalem Church)

1985

Kuanzishwa kwa kanisa 
na mch. Henderson

Eneo la mjini lenye 
kukua

1990

Ujenzi na ukuaji 
unaoendelea 

Mahudhurio ya watu 
zaidi ya 200

1998

Ugomvi juu ya staili 
za muziki Familia 11 
zimeondoka na Mch.

 mwenza, Mch. Burton
Viwanda muhimu 
vinaanzishwa jirani. 

Hali ngumu ya uchumi 
kwa kanisa

2005

Kuimarika na upatanisho 

Ukuaji mdogo wa kanisa

Tathmini ya huduma

2008

Mch. Henderson
afariki dunia

